





Adabiyotlarning tahlili. Novella nazariyasi bo‘yicha eng muhim tadqiqotlar nemis adabiyotshunos-
ligiga mansubdir. Gyote novellani “mislsiz vogea” (eine sich ereignete unerhdrte Begebenheit) deb ta’rif-
lab, janr markazida g ayrioddiy hodisa turishini ta’kidlagan [2]. A .Shlegel va L. Tike ham novellaning aso-
sini ajoyib va hayratlanarli voqea tashkil etishini gayd etadilar. Tike tomonidan ilgari surilgan “burilish
nugqtasi” (Wendepunkt) tushunchasi, keyinchalik, novella poetikasining muhim nazariy kategoriyasiga ay-
langan [3].

P Heyse “lochin nazariyasi” (Falkentheorie) orqali novellada markaziy ramz yoki motivning ahami-
yatini asoslab bergan [4]. Uning fikricha, asardagi barcha vogealar bitta markaziy obraz yoki detal atrofida
jamlanadi. Bu nazariya, keyinchalik, F.Lockerman va G Pongs tomonidan rivojlantirilgan [15;16]. H Him-
mel va B.fon Vize esa nemis novellasi taraqqiyoti hamda ramziy burilish nuqtasining badiiy vazifalarini
tahlil qilganlar [12;13].

Y .M Meletinskiy novella janrining kelib chiqishi va evolyutsiyasini folklor, Sharq va G*arb adabi-
yoti materiallari asosida keng o‘rgangan [17]. Olim novellaning asosiy folklor manbalari sifatida novellistik
ertak va anekdotni ko‘rsatadi. Novellistik ertakda qahramon o°z magsadiga sehrli kuchlar emas, balki aql-
zakovati va topqirligi orqali erishadi. Anekdot esa paradoksal vaziyat, keskin ziddiyat va kutilmagan yakun
bilan ajralib turadi [ 17]. Meletinskiy ushbu ikki shakl klassik novella poetikasining shakllanishida hal qiluv-
chi rol o‘ynaganini ta’kidlaydi.

Rus adabiyotshunosligida A Reformatskiy, M Petrovskiy, B.Eyxenbaum, V.Shklovskiy, L. Vigot-
skiy va V.Vinogradov novella nazariyasining rivojlanishiga katta hissa qo‘shganlar [6; 18; 19; 20]. Ular
syujet qurilishi, konflikt rivoji va kutilmagan yechim masalalarini tadqiq gilganlar. Aynigsa, Shklovskiy
“ostraneniye” nazariyasi orqgali oddiy vogeaning badiiy ta’sir kuchiga ega syujetga aylanish mexanizmini
izohlab bergan [6].

Anglo-amerikan adabiyotshunosligida novella, ko‘pincha, gisqa hikoya janri bilan bog‘liq holda o‘r-
ganiladi. E.Po “bir nafasda o‘qib tugatish mumkin bo‘lgan hikoya” tamoyilini ilgari surgan [21]. G.James,
I Watt, S.O‘Folaain va F.O*Connor esa novellaning roman va hikoyadan farqlanuvchi xususiyatlarini tahlil
qilganlar [22; 23].

Adabiyotlar tahlili shuni ko‘rsatadiki, mavjud tadqiqotlarning aksariyati Yevropa novellasiga ba-
g‘ishlangan. Sharq va G*arb novella modellari o°rtasidagi tipologik farglar hamda psixologik novella po-
ctikasi esa nisbatan kam o‘rganilgan. Ushbu maqolada aynan shu masalalar Meletinskiyning nazariy qa-
rashlari [17] va Boltaevaning Amerika psixologik novellasi bo‘yicha tadqgiqotlari asosida yoritiladi.

Tadqiqot metodologiyasi. Tadqgiqotda tarixiy-tipologik, qiyosiy-adabiy, narratologik va struktural
metodlardan foydalanildi. Tarixiy-tipologik metod novellaning folklordan klassik adabiyotgacha bo‘lgan
taraqqivot bosqichlarini aniqlashga xizmat qildi [1]. Qiyosiy-adabiy metod Sharq va G*arb novella an”ana-
larining o‘xshash va farqli jihatlarini tahlil gilish imkonini berdi [17; 22; 23]. Narratologik metod vorda-
mida syujet markazlashuvi, konflikt rivoji va “novellistik burilish”ning poetik vazifalari o‘rganildi [5; 10;
11]. Struktural metod esa V. Propp va A.J.Greymas nazariyalari asosida novella sujetining tarkibiy tuzili-
shini tahlil qilishda qo‘llanildi.

2020-2025-yillarda chop etilgan ilmiy manbalar tahlili asosida novellaning folklor, yozma-adabiy
va klassik rivojlanish bosqichlari tizimlashtirildi hamda ular o‘rtasidagi tarixiy va poetik bog‘liglik anig-
landi [8; 9].

Tahlil va natijalar. Meletinskiyning qayd etishicha, sehrli ertakda ritual sinovlar (predvaritelnoye
ispitaniye va osnovnoye ispitaniye) o‘rtasidagi qat’iy farq novellistik ertakda yo‘qoladi. Sehrli ertakda gah-
ramon avval sehrli yordamchini topib, keyin asosiy sinovlarni yengadi. Novellistik ertakda esa sehrli yor-
damchi o‘mini gahramonning aql-zakovati egallaydi. Natijada ertakning kompozitsion zanjiri parchalanib,
“qiyin topshiriglar” va “yaxshi maslahatlar” mustaqil syujetlarga aylanadi [17;11-13-b.]. Anekdot esa o°zi-
ning paradoksal yakuni (“pointe”) bilan klassik novellaning kompozitsion asosini yaratgan.

Meletinskiy folklor prednovellasining ikki asosiy shakli — novellistik ertak va anekdot — o°zaro to‘l-
diruvchi munosabatda ekanligini ta’kidlaydi. Novellistik ertakda donolik va aqgl-idrok, anckdotda esa ay-
vorlik va lo‘ttilik ustunlik qiladi. Bu ikki modelning uygunlashuvi klassik novella poetikasining shaklla-
nishiga zamin varatgan [17;18-19-b.].

Novella janrining klassik shakli Italiya Uyg‘onish davrida, aynigsa J.Bokkachchoning “Dekameron”
(1353) asarida shakllangan. Asarda gahramon faolligi, “eshitilmagan vogea” atrofida syujetning jamlanishi,
kutilmagan “novellistik burilish™ hamda gumanistik ruh yaqqol namoyon bo‘ladi [7;17,75-77-b.]. Ramkali
kompozitsiva — vabo davrida Florensiyadan chiqib ketgan 10 kishining 100 novella hikoya qilishi — su-
jetlarni birlashtirish va turli nuqtayi nazarlarni ifodalash imkonini bergan.

Meletinskiy “Dekameronning yangiliklari sifatida anckdotning badiiy hikoyaga aylanishi, gahra-
mon individualligining kuchayishi, konfliktning ichkilashuvi va novellaning didaktik “misol” xususiyati-
dan xalos bo‘lishini ko‘rsatadi [17;75-77-b.]. Keyinchalik Franko Sakketti, Masuccio Salernitano va
Matteo Bandello janrning mavzu va badiiy imkoniyatlarini yanada kengaytirganlar.

Meletinskiy Sharq va G*arb novellalari o‘rtasidagi tipologik farglarni ham tahlil giladi. Uning fik-
richa, Sharq novellasi, aynigsa, Xitoy novellasi, mifologik manbalar bilan bog‘liq bo‘lib, fantastik element-
larni saglab golgan [17;35-37-b.]. Bu asarlarda tulki, pari va arvoh kabi g*ayritabiiy kuchlar gahramonga
yordam beradi. G*arb novellasida esa faol gahramon, uning aqli, irodasi va tashabbusi markaziy o‘rinni
egallaydi [17;133-134-b.].

Romantizm davrida (G.fon Kleyst, E. T.A Gofman, L. Tike va boshqalar) novella fantastika va ram-
ziylik bilan boyidi [17;163-167-b.]. Xususan, Kleystning “Markiza O.” (1808) novellasida tashqi voqealar
va gahramonning ichki ma’naviy tanlovi uyg‘unlashgan holda tasvirlanadi.

Realistik novella (P.Merime, G.Mopassan, A.P.Chexov) g‘ayrioddiy vogeani kundalik hayot doira-
sida aks ettirdi. Mopassan oddiy hayotning o‘zida “eshitilmagan voqealar” mavjudligini ko‘rsatgan [17;
258-b.]. Chexov esa klassik novellaning chegaralarini kengaytirib, asosiy ¢’tiborni ostmatn va qahramon
ruhiyatiga garatdi.

XX asr Amerika adabiyotida psixologik novella (J.Steinbek, Sh.Anderson, E Xeminguey, U.
Folkner) inson ruhivatining murakkab qatlamlarini tasvirlashga vo*‘naldi. Steinbek ijtimoiy muammolarni
psixologik tahlil bilan uyg‘unlashtirgan bo‘lsa, Anderson kichik shaharlardagi insonlarning yolg‘izligi va
ichki ziddiyatlarini yoritgan.

Psixologik novellaning asosiy xususiyatlari: ichki monolog va ong oqimi, ramziy obrazlar va ko‘p
ma’nolilik, dialoglaming semantik yuklanishi, tush va xotiralardan foydalanish, shuningdek, psixoanalitik
yondashuvning ta’siridir.

Xulosa va takliflar. Tadqigot natijasida novella evolutsiyasining uch bosgichli modeli — folklor,
yozma-adabiy shakllanish va klassik rivojlanish bosqichlari aniglandi. Novellaning folklor asoslari novel-
listik ertak va anekdot bilan bog‘liq ekani, “eshitilmagan vogea” va “novellistik burilish” esa uning asosiy
poetik belgilarini tashkil etishi ko‘rsatildi.

J.Bokkachchoning “Dekameron™ asari novella janrining klassik modelini yaratgan bo‘lsa, Sharq va
G‘arb novellalari gahramon faolligi hamda fantastik elementlarga munosabat jihatidan farqlanishi aniglan-
di. Romantik va realistik novella janr imkoniyatlarini kengaytirgan, XX asr Amerika psixologik novellasi
¢sa inson ruhiyati tasvirini yangi bosqichga olib chiggan.

Kelgusida Sharq novellasi poetikasini, zamonaviy o°zbek novellachiligini jahon adabiyoti konteksti-
da o‘rganish hamda novella va qisqa hikoya o‘rtasidagi janr chegaralarini aniglash bo‘yicha tadqiqotlarni
davom ettirish magsadga muvofiqdir.

Murodova Sarvigul Komil qizi (mustaqil tadqiqotchi)
INGLIZ VA O‘ZBEK ADABIYOTIDA DINIY-ARXETIPIK OBRAZLARNING NAZARIY
ASOSLARI VA TIPOLOGIK XUSUSIYATLARI

Annotatsiya. Mazkur magolada ingliz va o ‘zbek adabiyotida uchraydigan diniy-arxetipik obrazlar-
ning nazariy asoslari hamda tipologik xususiyatiari giyosiy adabiyotshunoslik nuqtayi nazaridan tadqgiq
etiladi. Maqgolada diniy-arxetipik obrazlarning badiiy matndagi semantik, ramziy va estetik funksiyalari
tahlil gilinadi. Tadgiqot natijalari shuni ko ‘rsatadiki, diniy-arxetipik obrazlar jahon xalglari badiiy tafak-
kurida shakllangan universal modellar bo ‘lib, ayni paytda har bir milliy adabiyotning tarixiy, diniy va ma-
daniy tajribasi asosida o ‘ziga xos poetik xususiyat kasb etadi.

Kalit so‘zlar: arxetip, diniy obraz, diniy-arxetipik obraz, giyosiy adabiyotshunoslik, mifopoetika,
Jung, Frye, ingliz adabiyoti, o ‘zbek adabiyoti, tipologiva, ramz.

Myponosa Capeuryas Kovma knzn (HezaBucumbliii ncciieoBaTesin)
TEOPETUYECKHE OCHOBBI U TUIIOJIOTUYECKHUE OCOBEHHOCTH PEJIMI' MO3HO-
APXETUIMMYECKUX OBPA30B B AHI'JIMIICKOW U Y3BEKCKOI JIUTEPATYPE

Annomayus. B oannoii cmamve ¢ no3uyuii CpasHUMENbHO20 JUMePAnypo8eoe s UCCAeOYIOMC
meopemuyeckue OCHOBbL U MUNOIOSUHECKUE OCODEHHOCIU PeNUSUO3HO-APXeMUNUYECKUX 00pA308 6 (H-
2nUTICKOt U y36exckoil numepamype. AHAnUUPYOmMes ceManmudeckue, CUMBOIUYECKIUE U SCIemMUYecKie
QYHKYUU PenUSUOIHO-aPXeMUNUYECKUX 00pa308 8 XyooxcecmeeHHom mexcme. Pe3ynsmamer uccieoosa-
HUsL NOKA3LIGAIOM, YMO DeNUSUOIHO-apXe MUnu4ecKue oopasvl NpeOCmasiam cobol YHUBEPCATbHbIE MO-
denu, chopmuposasuiiecs 8 Xyo0rHCeCmeeHHOM MbIULTEHUI HAPOOO8 MUPA, U 6MecHe ¢ mem npuobpema-
10m c80e00pa3Hbie NOIMUHECKUE 0CODEHHOCIU NOO GIUAHUEM UCHOPUHECKO20, PeNUSUOZHO20 U KYIbMYp-
HO20 ONbIMA KAHCOOTl HAYUOHANBHOT JILMe PAmYpb.

Knrwoueevie cnosa: apxemun, penucuosuwiii 06pas, penucuO3HO-apxemunuyeckuli oopas, cpaeHi-
mebHOoe Tumepamypogeoerue, mugonosmuxa, FOue, Opaii, anenutickas numepamypa, y36exckas iumepa-
mypa, munono2us, CUMEOI.

Murodova Sarvigul Komil qizi (Independent researcher)
THEORETICAL FOUNDATIONS AND TYPOLOGICAL FEATURES OF RELIGIOUS-
ARCHETYPAL IMAGES IN ENGLISH AND UZBEK LITERATURE

Annotation. This article examines the theoretical foundations and typological features of religious-
archetypal images in English and Uzbek literature from the perspective of comparative literary studies. It
analyzes the semantic, symbolic, and aesthetic functions of religious-archetypal images in literary texts.
The findings demonstrate that religious-archetypal images constitute universal models shaped within the
artistic consciousness of the peoples of the world, while at the same time acquiring distinctive poetic
characteristics under the influence of the historical, religious, and cultural experience of each national
literature.

Keywords: archetype, religious image, religious-archetypal image, comparative literary studies,
mythopoetics, Jung, F'rye, English literature, Uzbek literature, typology, symbol.

Kirish (Introduction). XX-XXI asr adabiyotshunosligida arxetip nazariyasi badiily matnlarni tahlil
qilishning samarali metodologik yo‘nalishlaridan biri sifatida shakllandi. “Arxetip” tushunchasi insoniyat-
ning tarixiy tajribasi, madaniy xotirasi va jamoaviy ongsizligida shakllangan universal ramziy modellarni
ifodalaydi. Mazkur nazariya, dastlab, psixologiya sohasida qo‘llanilgan bo‘lsa-da, keyinchalik, adabiyot-
shunoslik, mifopoetika va madaniyatshunoslik tadqiqotlarida keng foydalanila boshlandi.

Diniy-arxetipik obrazlar jahon adabivotining barcha davrlarida muhim badiiy vazifani bajargan. Pay-
g‘ambar, najotkor, donishmand, qurbon va shayton kabi obrazlar insonning ezgulik va yovuzlik haqidagi
tasavvurlarini, ma’naviy izlanishlarini hamda axloqiy tanlov jarayonini ifodalovchi poetik modellar sifatida
shakllangan. Ingliz va o‘zbek adabiyotlari turli tarixiy va diniy-madaniy sharoitlarda rivojlangan bo‘lsa-da,
ularda uchraydigan diniy-arxetipik obrazlar o°zaro tipologik yaqinlikka ega. Ingliz adabiyotida mazkur ob-
razlar asosan xristian diniy an’analari, Bibliya motivlari va G*arb mifologik tafakkuri bilan bog‘liq holda
shakllangan bo‘lsa, o‘zbek adabiyotida ular Qur’on qissalari, islomiy tafakkur va tasavvuf falsafasi bilan
uyg ‘unlashgan holda rivojlangan. Diniy-arxetipik obrazlaming qiyosiy-tipologik tadqiqi zamonaviy adabi-

